
Poziv za učešće u ARISE projektu  
(Action for Reducing Inequalities in Education – Akcija za smanjenje nejednakosti u obrazovanju) 

 

Centar za obrazovne inicijative Step by Step, kao članica konzorcija ARISE projekta koji čine organizacije 

iz šest zemalja1, poziva zainteresovane lokalne organizacije civilnog društva da se prijave za učešće  u ARISE 

projektu.  

Namjera Konzorcija je jačati kapacitete odabranih lokalnih organizacija za pružanje podrške djeci, odnosno 

učenicima/cama niskog socio-ekonomskog statusa (SES), kroz mentoriranje, učešće u razvoju politika i 

zagovaranje u području jednakosti u obrazovanju, kao i učešće u aktivnostima umrežavanja na 

nacionalnom i regionalnom nivou. 

Očekuje se da će lokalne organizacije blisko surađivati s COI Step by Step – članicom Konzorcija iz BiH, u 

svakoj fazi projekta ARISE i predstavljati snažan zagovarački glas za provedbu i uvođenje preporučenih 

politika i praksi. Konzorcij će podržati izgradnju kapaciteta odabranih OCD kroz niz dobro isplaniranih 

programa obuke. 

Nadalje, odabrani OCD i član Konzorcija iz BiH će zajedničkim naporima razviti i provesti Akciju koja 

podržava integraciju djece s niskim SES u život zajednice. Očekuje se da će projekat trajati između 24 i 30 

mjeseci, a financirat će ga Konzorcij s grantom lokalnoj organizaciji u iznosu između 25 000 i 35 000 EUR. 

 

Šta je ARISE projekat?  

 

ARISE: Akcija za smanjenje nejednakosti u obrazovanju četvorogodišnji je projekat pokrenut u martu 

2020. godine, i financiran putem Instrumenta za pretpristupnu pomoć (IPA). 

 

Generalni cilj projekta je jačanje kapaciteta OCD-a (kako organizacija - partnera koji realizuju projekat, 

tako i lokalne organizacije koja će biti odabrana) za razvoj politika i zagovaranje u oblasti jednakosti u 

obrazovanju putem regionalne saradnje i izgradnje lokalnih koalicija. Na pitanje siromaštva i učenika/ca 

koji su pogođeni siromaštvom, mora se djelovati na dva nivoa: s jedne strane obrazovne i socijalne 

politike mogu pružiti dugoročna rješenja za stvaranje jednakosti u obrazovanju, dok se sa druge strane 

pilot intervencije na razini škola mogu baviti trenutnim potrebama učenika s niskim SES-om, doprinoseći 

razvoju politika. 

Više o projektu možete pronaći na Facebook stranici https://www.facebook.com/ARISEproject/ 

                                                 
1 Kosova Education Center - Kosovo (KEC XK), Network of Education Policy Centres (NEPC), Sabancı University Egitim Reformu 
Girisimi - Turkey  (ERI TR), Children Are the Future – Albania (CAF AL), Centre for Education Policy - Serbia (CEP RS), proMENTE  
social research – Bosnia and Herzegovina (proMENTE BH), Centre for Educational Initiatives Step by Step - Bosnia and 
Herzegovina (SbS BH), Foundation for Education and Cultural Initiatives “Step by Step” – North Macedonia (SbS MK). 

https://www.facebook.com/ARISEproject/

Poziv za učešće 

 

Globalni cilj poziva je povećati kapacitete organizacija civilnog društva da budu efikasni i odgovorni 

akteri sposobni da se konstruktivno angažuju s drugim relevantnim akterima na uključivanju djece iz 

ranjivih grupa. 

 

Specifični cilj je osnaživanje lokalnih organizacija da se bave problemima djece niskog SES-a kroz 

aktivnosti koje imaju za cilj da potaknu njihovu bolju integraciju u život zajednice i podignu svijest 

lokalnih subjekata o efektima siromaštva na obrazovni i lični razvoj djece. 

 

Očekivani rezultati poziva su: 

• Unaprijeđeni kapaciteti lokalnih organizacija da se bave problemom djece niskog SES-a 

• Uvedene nove prakse integriranja djece s niskim SES-om u život zajednice. 

 

Da bi bio prihvatljiv za grant, podnosilac mora: 

1. biti nevladina organizacija osnovana i registrovana u Bosni I Hercegovini 

2. imati dokazano iskustvo od najmanje godinu dana u radu sa lokalnim zajednicama i bavljenju 

pitanjima siromaštva i / ili podrške djeci slabijeg SES-a 

3. moraju djelovati u gradu / regiji sa značajnim procentom djece slabijeg SES-a; organizacije iz 

većih gradova moraju djelovati u općini koja ispunjava ove zahtjeve 

 

Detalji vezani za učešće i financiranje: 

 Izabranoj OCD-u dodijelit će se grant u iznosu između €25.000 i €35.000: maksimalni iznos 

bespovratnih sredstava od €25.000  bit će dodijeljen ako prosječni godišnji prihod organizacije 

u posljednje 3 godine ne prelazi €15.000; maksimalni iznos bespovratnih sredstava od €35 000 

može se dodijeliti ako prosječni godišnji prihod organizacije u posljednje 3 godine premašuje 

€15 000. 

 Od dodeljenog iznosa 10-15% od ukupnog iznosa biće namenjeno za izgradnju kapaciteta - 

obuka, podrška u samoj organizaciji itd. 

 Odabrana organizacija civilnog društva i Centar za obrazovne inicijative Step by Step usko će 

surađivati u svim fazama projekta ARISE. Odabrana OCD i COI Step by Step zajedno će razviti i 

provesti akciju koja podržava integraciju djece s niskim SES-om u zajednicu. Detaljni projektni 

prijedlog i budžet biće razvijen kroz međusobnu suradnju i na temelju zajedničkog 

razumijevanja. 

 Trajanje predviđenog projekta će biti između 24 i 30 mjeseci. 

 Očekuje se da će odabrane OCD učestvovati u projektnim aktivnostima kao što su: studijske 

posjete, sastanci koalicije i događaji, zagovaranje, obuke itd. na nacionalnom i regionalnom 

nivou, tokom trajanja projekta. 

Dokumentacija za apliciranje 

Aplikant treba dostaviti: 

 Relevantne dokumente kojima se dokazuje podobnost za učešće u Pozivu kao što je navedeno 

u gornjem stavku: 

1. Uvjerenje o registraciji organizacije 

2. Prijavni obrazac (prilog 1) 

3. Statistički ili drugi zvanični dokumenti i/ili izvještaji koji potvrđuju postotak djece slabijeg 

SES-a (npr. Javni podaci službenog statističkog ureda, neovisna istraživanja, izvještaji OCD-

a itd.) na području na kojem djeluje 

4. Godišnji finansijski izvještaji organizacije za posljednje 3 godine 

 

Sva dokumentacija mora biti poslana na adresu radmila@coi-stepbystep.ba najkasnije do 10.09.2020. 

godine. 

Prije potpisivanja sporazuma o dodjeli bespovratnih sredstava biće izvršena analiza kako bi se osiguralo 

da organizacije koje su ušle u predselekciju imaju kapacitete da ispune ugovorene procedure i zahtjeve. 

 

Za više informacija o pozivu kontaktirajte nas na radmila@coi-stepbystep.ba 

